
UN CURSO PRESENCIAL TAN DIFICIL

Nas salas de profesorado dos colexios
nos que traballo escoitei ao remate do
curso a moitas mestras expresar a sia sa-
tisfaccién por rematar «un curso tan di-
ficil» que, a pesar do impacto de duas
ondas da pandemia e dos seus confina-
mentos obrigados, ansiedades de criba-
dos e probas PCR, superou as mellores
expectativas de manter os centros aber-
tos co facho do entusiasmo sempre pren-
dido. E abofé que desenvolver un curso
cento por cento presencial foi unha proe-
za colectiva alicerzada sobre a afouteza
das direcciéns e profesorado dos cen-
tros, comprometidos en facer respectar
un protocolo Covid-19 que en lifias xerais
e a pesar das suas insuficiencias contou
coa comprensiéon e apoio de docentes e
familias e obrigou da noite para a mafa a
modificar espazos e rutinas escolares, asi
como metodoloxias didacticas moi con-
solidadas. Xaora, non o esquezamos, un
éxito atribuible sobre todo & responsabi-
lidade do alumnado, dende as crianzas
de Infantil e Primaria & mocidade de Ba-
charelato e FP, capaz de asumir dia a dia
un comportamento que permitiu frear o
temible bicho nas aulas e noutros espa-
zos escolares.

Unha acciéon escolar preventiva na que
se investiron milleiros de horas do pro-
fesorado en vixilancias de portas, patios,
corredores e comedores e na que se
utilizaron milleiros de litros de xel, des-
infectantes e rolos de papel na limpe-
za obsesiva de mesas, cadeiras e outros
efectos escolares. Unha etiqueta educati-
va anticovid fixada polas autoridades sa-
nitarias e educativas da Xunta de Galicia
baseada na ventilaciéon permanente das
aulas —fose inverno ou primavera-, na uti-
lizacion da mascara en todos os espazos,
coa flexibilidade responsable na hora das
merendas, asi como no respecto estrito
as «burbullas de nivel» en Infantil e Pri-
maria e no mantemento dunha distancia
social prudente —ainda que non en to-
das as aulas— de Secundaria. Unha loita
continuada de dez meses, despois dou-
tros catro de confinamento domiciliario
e do ensaio dunha voluntariosa ensinan-
za virtual do curso anterior, que provo-
cou a inevitable fatiga do alumnado, dos
docentes e das propias familias, sen es-




quecer, nalgins casos mais
vulnerables, unha considera-
ble alteraciéon emocional adi-
cional expresada como estrés
traumatico, depresion ou an-
siedade.

O IMPACTO EMOCIONAL
DA PANDEMIA

Desa cara ainda oculta dos
efectos da pandemia sobre a
poboacién escolar ocuparon-
se diversas investigacions
coincidentes en salientar que
ao longo do periodo de coren-
tena (primavera 2020) a maior
parte das persoas menores su-
friu algun tipo impacto no seu
devir académico, fisico e so-
cial, salientando entre todos
eles os emocionais, sendo os
sintomas maéis frecuentes a di-
ficultade para concentrarse, o
aburrimento, irritabilidade e
nerviosismo.

Asi, a investigacion coordi-
nada por Naiara Berasategui
Sancho, «Las voces de los ni-
fios y las nifas en situacién de
confinamiento por el Covid
19» (Universidad del Pais Vas-
co 2020) amosa que, se ben
as crianzas estiveron conten-
tas por pasar o tempo en fa-
milia, tamén estiveron tristes e
anoxadas pola situacion vivi-
da. Os datos dunha mostra de
maéis dun milleiro de menores
entre os 2 e os 14 anos de Na-
varra e Euskadi apuntan que
o 55,54 % choran mais, estan
mais nerviosos (70,71 %), ten-
den a anoxarse mais (74,66
%) e séntense sés porque bo-
tan en falta as slias amizades.
Mentres que as stas familias
opinan que a pesar de que ti-
veron mais tempo para estar
coas crianzas son conscientes
de que os menores abusaron
do uso das novas tecnoloxias
(89,78 %).

Como significativos son os da-
tos recollidos na investigacion
de Martinez Pérez e outros
profesores da Universidade de

Murcia, «Resultados prelimina-
res del impacto de la COVID
19 en nifos/as y adolescen-
tes expuestos a maltrato intra-
familiar» (Terapia Psicoldgica
n® 28, 2020), que na revision
de diversos estudos interna-
cionais sobre o confinamen-
to coinciden no seu impacto
(85,70 %) sobre a poboacién
infantil. Como tamén o é a re-
vision de Javier Rodriguez To-
rres e Oscar Gémez Jiménez
da Universidade de Caste-
la La Mancha, «La atencién a
la diversidad durante la Covid
19: revision legislativa de las
medidas segin Lomce», que
alerta de que no contexto da
pandemia as contornas educa-
tivas virtuais aumentan a des-
igualdade educativa.

Estudos coincidentes en sa-
lientar que a pandemia, tanto
durante o periodo de confina-
mento (2020) como no actual,
e quizais ainda mais complexo
e incerto, da «nova normalida-
de» (2021) —velai a quinta onda
do veran afectando aos secto-
res da poboacién menores de
40 anos— deixou unha pega-
da de malestar emocional so-
bre as xeraciéns mais novas e
unha carencia de socializacién
e contacto imposible de recu-
perar nun momento das suas
vidas onde isto é referencial
para estas idades. Unha pre-
cariedade que o profesora-
do dos centros de Secundaria
comprende na sla proximida-
de con adolescentes e mozos,
que viven desconcertados,
aburridos e un tanto inanes
a situacién actual, mesmo as
portas de que ao comezo do
curso 2021-2022 puidese co-
mezar a sla vacinacion, a uni-
ca medida que combate de
forma eficaz o «corona» e as
sUas variantes.

AS PORTAS DUN NOVO
CURSO

As portas do inicio do curso
2021-2022, o terceiro da pan-
demia, a Consellaria de Edu-
cacién desvelou unha nova
versién do protocolo Covid-19
de inequivoco espirito gato-
pardista xa que ofrece escasas
novidades coa excepcion da
reducién da distancia dos pos-
tos escolares das aulas de Se-
cundaria a 1,20 metros, o que
anuncia un incremento das ra-
tios e unha reducién do pro-
fesorado. Con todo, o texto
do protocolo deixa nas mans
da autonomia pedagodxica do
centro a sUa interpretacion en
cuestions relativas ao empre-
go de materiais compartidos
na aula e no patio, o que abre
unha xanela & esperanza e po-
deria axudar & progresiva re-
cuperacién de metodoloxias
cooperativas e dindmicas de
mediacién, en boa medida
abandonadas no curso 2020-
2021.

Porén, continuamos botando
en falta no protocolo dous te-
mas fulcrais para unha saida en
equidade da pandemia: unha
atencion preferente e efecti-
va en recursos —profesorado—
ao alumnado con necesidades
de apoio educativo —o maior
perdedor na pandemia—; e un
plan de emprego normaliza-
do das ferramentas e recursos

REVISTA GALEGA DE EDUCACION - NUM. 81 « NOVEMBRO 2021

71



/ Pandemia, igualdade e benestar emocional

educativos dixitais -sempre
que sexan de calidade—, tan-
to no centro como no medio
familiar, coa intencién de re-
ducir a fenda dixital, ampliada
durante o periodo de confina-
mento.

E O PROGRAMA DE
BENESTAR EMOCIONAL?

Xaora, bétase en falta un com-
promiso da Consellaria de
Educacion para pofier en mar-
cha en cada centro o anun-
ciado programa de Benestar
Emocional, unha iniciativa que
facilitaria o acompafiamen-
to emocional -tan necesa-
rio— para todo o alumnado e
contribuiria a tecer unha rede
colaborativa permanente en-
tre o centro e as familias arre-
dor da educaciéon emocional.

Nese contexto, a posta en
marcha dun programa de Es-
cola de Nais e Pais sobre os

coidados, a comunicacién e
colaboracién familiar, a edu-
cacion inclusiva, a diversida-
de ou a educacion dixital, que
contase se fose posible coa
participacion de axentes so-
cio-sanitarios e comunitarios
relevantes, é unha prioridade
que no actual contexto a Con-
sellaria de Educacion deberia
asumir.

A evolucién da pandemia nos
centros educativos durante os
dous pasados cursos amosa
que para abordar con éxito un
programa de benestar emo-
cional inserido nunha estra-
texia de educacién inclusiva,
cémpre contar co compromiso
e a responsabilidade de apoia-
lo de cada unha das familias
do seu alumnado. =

PUBLICIDADE

http://www.consellodacultura.gal

